ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ ԳՅՈՒՂԱԿԱՆ ՏԱՐԱԾՔՆԵՐԻ ՏՆՏԵՍԱԿԱՆ ԶԱՐԳԱՑՄԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ ՊԵՏԱԿԱՆ ՀԻՄՆԱՐԿԻ ԻՆՔՆՈՒՐՈՒՅՆ ՄԻԱՎՈՐ ՀԱՆԴԻՍԱՑՈՂ ԳՅՈՒՂԱԿԱՆ ՖԻՆԱՆՍԱՎՈՐՄԱՆ ԿԱՌՈՒՅՑԸ ԱՌԱՆՁՆԱՑՄԱՆ ՁԵՎՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ «ՏՆՏԵՍԱԿԱՆ ԶԱՐԳԱՑՄԱՆ ԵՎ ՖԻՆԱՆՍԱՎՈՐՄԱՆ ԿԱՌՈՒՅՑ» ՀԻՄՆԱՐԿԻ ՎԵՐԱԿԱԶՄԱԿԵՐՊԵԼՈՒ ՄԱՍԻՆ

	1.   Պետական գույքի կառավարման կոմիտե

	13.01.2025թ.

	
	N ---

	1. Հայտնում ենք, որ նախագծի նախաբանում հղում է կատարվում «Համայնքային կառավարչական հիմնարկների մասին» օրենքի 17-րդ հոդվածին։ Համաձայն «Համայնքային կառավարչական հիմնարկների մասին» օրենքի 1-ին հոդվածի՝ օրենքը սահմանում է համայնքային կառավարչական հիմնարկների  իրավական վիճակը, դրանց ստեղծման, գործունեության, վերակազմակերպման և գործունեության կարգը:
Հաշվի առնելով վերը նշվածը՝ անհրաժեշտ է նախագծի հիմնավորման մեջ նշել, թե արդյոք «Գյուղական ֆինանսավորման կառույց» պետական հիմնարկը հանդիսանում է համայնքային կառավարչական հիմնարկ, թե ոչ, կամ փոխել նախագծի հղումը:
	Ընդունվել է։

	2․    ՀՀ ֆինանսների նախարարություն

	 24.01.2025թ.

	
	N01/9-2/1071-2025

	[bookmark: _Hlk186207481]1․ Վերակազմավորման դեպքում պարտադիր պայման է կազմակերպա-իրավական ձևի փոփոխությունը, սակայն Նախագծով փոփոխվում է միայն պետական հիմնարկի անվանումը, հետևաբար վերակազմակերպում փաստացի չի իրականացվում: Ավելին՝ նկատի ունենալով, որ հիմնարկներն իրավաբանական անձի կարգավիճակ չունեն, դրանց վերակազմավորման իրավական հնարավորությունն ինքնին բացակայում է:
	Չի ընդունվել
Սույն նախագծով ոչ միայն փոփոխվում է պետական հիմնարկի անվանումը, այլև գործառույթները։ ՀՀ էկոնոմիկայի նախարարության Գյուղական տարածքների տնտեսական զարգացման ԾԻԳ («ԳՏՏԶ ԾԻԳ») ՊՀ-ի ծրագրերն ամբողջությամբ ավարտվել են, փակման աշխատանքները կատարվել են։ Սակայն ԳՖԿ-ն շարունակում է գործել որպես հիմնարկի առանձնացված կառույց, «ԳՏՏԶ ԾԻԳ» ՊՀ-ի կանոնադրությանը կից՝ ԳՖԿ-ի Կանոնադրություն-ուղեցույցի և միջազգային համաձայնագրերի կարգավորումների հիման վրա։ Այդ իսկ պատճառով նպատակահարմար է «ԳՏՏԶ ԾԻԳ» ՊՀ-ը  վերակազմավորման ձևով ԳՖԿ հիմնարկի վերակազմակերպելը և ոչ թե կազմակերպա-իրավական ձևը փոխելը։ ԳՖԿ-ն գործում է հետևյալ միջազգային համաձայնագրերի հիման վրա.
· Հայաստանի Հանրապետության և ԳԶՄՀ-ի միջև՝ 2005 թվականի հունվարի 28-ին կնքված՝ ԳՏՏԶ -վարկ 653 AM  
· [bookmark: _Hlk175913946]2013 թվականի նոյեմբերի 29-ին կնքված՝ ԳԿՍ  - Դրամաշնորհ COFIN-DK-817-AM
· 2014 թվականի նոյեմբերի 12-ին կնքված՝ ԵԳՖԱԾ - Վարկ 2000000779, Դրամաշնորհ 2000000780։ 
 Նշված միջազգային համաձայնագրերով սահմանվում են ԳՖԿ-ի կանոնադրությունը և վերաֆինանսավորման գործառույթները։
Համաձայն այդ կարգավորումների ֆոնդերը պետք է շրջանառվեն ԳՖԿ-ի կողմից նույն մեխանիզմներով, ինչպես ամրագրված է համաձայնագրերում։ Որպես հիմնարկ, ԳՖԿ-ն կարող է շարունակել իր գործառույթների իրականացումը միայն վերակազմակերպման արդյունքում։ Նախատեսվում է նաև նոր գործառույթների փոխանցում ԳՖԿ-ին՝ մասնավորապես տնտեսության արդիականացման ծրագրի իրականացում։  

	2․ Նախագծով բացահայտված չէ, թե ինչ միջոցների հաշվին է ապահովվելու ԳՖԿ-ի պահպանման ծախսերի ֆինանսավորումը:
	Ընդունվել է։


	3․ Նախագծի N 1 հավելվածով հաստատվող կանոնադրության 2. Հիմնարկի գործունեության ոլորտներն ու նպատակները բաժնում ԳՖԿ-ի գործառույթների և խնդիրների շարքում նաև ներկայացվել է, որ ԳՖԿ-ն միջազգային աուդիտորական կազմակերպությունների կողմից անցնում է տարեկան արտաքին աուդիտ (7-րդ կետի 13-րդ ենթակետ): Այս կապակցությամբ, բացահայտման կարիք ունի ԳՖԿ-ի տարեկան արտաքին աուդիտ անցնելու վերաբերյալ դրույթը ԳՖԿ-ի գործառույթների և խնդիրների ներքո նախատեսելու հանգամանքը:
	Ընդունվել է։


	4․ Միաժամանակ խմբագրական առումով հայտնում ենք.
	ա/ Նախագծի նախաբանում որպես լիազորող նորմ հղում է կատարվում «Համայնքային կառավարչական հիմնարկների մասին» օրենքին, սակայն Նախագծով նախատեսված հարաբերությունները դուրս են տվյալ օրենքի կարգավորման առարկայի շրջանակներից:
	բ/ Հաշվի առնելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջը, Նախագծի 7-րդ կետում անհրաժեշտ է նշել իրավական ակտի լրիվ անվանումը:
	Ընդունվել է։





Ընդունվել է։



	3.    ՀՀ արդարադատության  նախարարություն
	 13.02.2025թ.
 N/6372-2025

	Նախագծի վերաբերյալ ՀՀ արդարադատության նախարարության կողմից պետական փորձագիտական եզրակացություն չի տրամադրվում՝ ելնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը. Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված՝ Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը։
	Ընդունվել է ի գիտություն:

	4․    ՀՀ վարչապետի աշխատակազմի իրավաբանական վարչություն
	25.03.2025 թ.
 N02/16.17/9568-2025

	1․ Ներկայացված նախագծի նախաբանում որոշակիացման անհրաժեշտություն ունի օրենքի այն դրույթը, որը ՀՀ կառավարությանը լիազորում է ընդունել սույն որոշման նախագիծը, այն է՝ վերակազմակերպելու վերաբերյալ իրավական հիմքը։
2․ Նախագծի 1-ին հավելվածով սահմանված ԳՖԿ-ի կանոնադրությամբ նախատեսված մի շարք դրույթներ (օրինակ՝ 17-րդ կետի 3-րդ, 4-րդ ենթակետեր, 29-րդ կետի 13-րդ ենթակետ, 41-րդ կետ) համադրելի չեն ՀՀ կառավարության 2010 թվականի հոկտեմբերի 7-ի N 1369-Ն որոշմամբ հաստատված օրինակելի կանոնադրության հետ։
3․  Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 7-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։





Ընդունվել է։





Ընդունվել է։


	5. ՀՀ վարչապետի աշխատակազմի կադրերի և անձնակազմի կառավարման վարչություն
	25.03.2025 թ.
 N02/16.17/9568-2025

	1. Նախագծով առաջարկվում է «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկը (ԳՏՏԶ ԾԻԳ ՊՀ) վերակազմավորել Հայաստանի Հանրապետության էկոնոմիկայի նախարարության «Գյուղական ֆինանսավորման կառույց» հիմնարկի (այսուհետ՝ ԳՖԿ)։ Նախագծին կից ներկայացված հիմնավորման համաձայն՝ 2023 թ ապրիլ ամսից «ԳՏՏԶ ԾԻԳ» ՊՀ-ի ծրագրերը ամբողջությամբ ավարտվել են, փակման աշխատանքները կատարվել են, իսկ հիմնարկի կողմից տնօրինվող գույքը, ՀՀ կառավարության 28.12.2023 թ. թիվ 2313-Ա որոշման համաձայն, հանձնվել է ՀՀ էկոնոմիկայի նախարարությանը (այսուհետ՝ Նախարարություն)։ Սակայն ԳՖԿ-ն շարունակում է գործել որպես հիմնարկի առանձնացված կառույց, «ԳՏՏԶ ԾԻԳ» ՊՀ-ի կանոնադրությանը կից՝ ԳՖԿ-ի Կանոնադրություն-ուղեցույցի և միջազգային համաձայնագրերի կարգավորումների հիման վրա և ըստ այդմ՝ «ԳՏՏԶ ԾԻԳ» ՊՀ-ի իրավունքներն ու պարտականությունները փոխանցվում են ԳՖԿ-ին։
Վերոնշյալի կապակցությամբ հարկ է նշել, որ ՀՀ կառավարության 2011 թվականի դեկտեմբերի 5-ի թիվ 1783-Ն որոշմամբ  «Գյուղական ֆինանսավորման կառույց-ծրագրի իրականացման գրասենյակ» պետական հիմնարկը միացման ձևով վերակազմակերպվել է՝ միացվելով Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկին և դարձել է «ԳՏՏԶ ԾԻԳ» ՊՀ-ի կառուցվածքային ստորաբաժանում, այն է՝ Գյուղական ֆինանսավորման բաժին։ Միաժամանակ նշված որոշմամբ «ԳՏՏԶ ԾԻԳ» ՊՀ-ին է փոխանցվել  «Գյուղական ֆինանսավորման կառույց-ծրագրի իրականացման գրասենյակ» պետական հիմնարկի կողմից իրականացվող ծրագրերը, ֆինանսական ֆոնդերը և հիմնական միջոցները։ Այսինքն՝ «Գյուղական ֆինանսավորման կառույց-ծրագրի իրականացման գրասենյակ» պետական հիմնարկի իրավունքներն ու պարտականությունները փոխանցվել  են «ԳՏՏԶ ԾԻԳ» ՊՀ-ին, որոնք վերջինս իրականացնում է Գյուղական ֆինանսավորման բաժնի միջոցով։ Հետևաբար իրավական տեսանկյունից նշված բաժինը «ԳՏՏԶ ԾԻԳ» ՊՀ-ից առանձնացնելը խնդրահարույց է՝ հատկապես հաշվի առնելով այն հանգամանքը, որ ՀՀ կառավարության 2010 թվականի հոկտեմբերի 7-ի «Հանրապետական  գործադիր  մարմինների  կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին» N 1369-Ն որոշմամբ ԾԻԳ-ի կառուցվաքծում ինքնուրույն միավոր ունենալու պահանջ կամ կարգավորում նախատեսված չէ։ Բացի այդ վերակազմավորուման պայմանը կազմակերպաիրավական ձևի փոփոխությունն է․ մինչդեռ, տվյալ դեպքում ըստ էության տեղի է ունենում անվանափոխություն։
2․ Առաջարկում ենք Նախագծի նախաբանից հանել Հայաստանի Հանրապետության կառավարության 2005 թվականի հուլիսի 14-ի N 1005-Ն որոշմանը արված հղումը, քանի որ այն վերաբերելի չէ Նախագծին։
3․ Իրավական որոշակիության սկզբունքի տեսանկյունից առաջարկում ենք հստակեցնել Նախագծի N 1 հավելվածի 6-րդ կետի 2-րդ ենթակետի «այլ ոլորտներ» եզրույթը։
4․ Նախագծի N 1 հավելվածի 7-րդ կետով նախատեսված գործառույթներն ու խնդիրներն առաջարկում են տարանջատել՝ հստակ սահմանելով, թե որոնք են գործառույթները և որոնք՝ խնդիրները։
5․ Առաջարկում ենք վերանայել Նախագծի N 1 հավելվածի 41-րդ կետով Հիմնարկի գործունեության դադարումը պետական գրանցման հետ կապելու հանգամանքը՝ հաշվի առնելով Նախագծի հավելվածի 8-րդ կեոտվ նախատեսված կարգավորումը, որի համաձայն՝ ԳՖԿ-ի իրավունակությունը ծագում է նրա կանոնադրությունը հաստատելու մասին հիմնադրի իրավական ակտն ուժի մեջ մտնելու պահից:
	
Չի ընդունվել
Սույն նախագծով ոչ միայն փոփոխվում է պետական հիմնարկի անվանումը, այլև գործառույթները։ ՀՀ էկոնոմիկայի նախարարության Գյուղական տարածքների տնտեսական զարգացման ԾԻԳ («ԳՏՏԶ ԾԻԳ») ՊՀ-ի ծրագրերն ամբողջությամբ ավարտվել են, փակման աշխատանքները կատարվել են։ Սակայն ԳՖԿ-ն շարունակում է գործել որպես հիմնարկի առանձնացված կառույց, «ԳՏՏԶ ԾԻԳ» ՊՀ-ի կանոնադրությանը կից՝ ԳՖԿ-ի Կանոնադրություն-ուղեցույցի և միջազգային համաձայնագրերի կարգավորումների հիման վրա։ Այդ իսկ պատճառով նպատակահարմար է «ԳՏՏԶ ԾԻԳ» ՊՀ-ը  վերակազմավորման ձևով ԳՖԿ հիմնարկի վերակազմակերպելը և ոչ թե կազմակերպա-իրավական ձևը փոխելը։ ԳՖԿ-ն գործում է հետևյալ միջազգային համաձայնագրերի հիման վրա.
· Հայաստանի Հանրապետության և ԳԶՄՀ-ի միջև՝ 2005 թվականի հունվարի 28-ին կնքված՝ ԳՏՏԶ -վարկ 653 AM  
· 2013 թվականի նոյեմբերի 29-ին կնքված՝ ԳԿՍ  - Դրամաշնորհ COFIN-DK-817-AM
· 2014 թվականի նոյեմբերի 12-ին կնքված՝ ԵԳՖԱԾ - Վարկ 2000000779, Դրամաշնորհ 2000000780։ 
 Նշված միջազգային համաձայնագրերով սահմանվում են ԳՖԿ-ի կանոնադրությունը և վերաֆինանսավորման գործառույթները։
Համաձայն այդ կարգավորումների ֆոնդերը պետք է շրջանառվեն ԳՖԿ-ի կողմից նույն մեխանիզմներով, ինչպես ամրագրված է համաձայնագրերում։ Որպես հիմնարկ, ԳՖԿ-ն կարող է շարունակել իր գործառույթների իրականացումը միայն վերակազմակերպման արդյունքում։ Նախատեսվում է նաև նոր գործառույթների փոխանցում ԳՖԿ-ին՝ մասնավորապես տնտեսության արդիականացման ծրագրի իրականացում։

	6.    ՀՀ արդարադատության  նախարարություն, պետական ռեգիստրի գործակալություն
	 22.09.2025 թ.
 N/25․9/42301-2025

	Նախագծի համաձայն՝ պետական հիմնարկը վերակազմավորվում է էկոնոմիկայի նախարարության ենթակայության մեկ այլ հիմնարկի։ Հայաստանի Հանրապետության քաղաքացիական օրենսգրքի (այսուհետ՝ Օրենսգիրք) 62-րդ հոդվածի 1-ին և 2-րդ մասերի համաձայն՝ «1. Հիմնարկ է համարվում կառավարչական, սոցիալ-մշակութային, կրթական կամ ոչ առևտրային բնույթի այլ գործունեություն իրականացնելու համար իրավաբանական անձի ստեղծած կազմակերպությունը։
2. Հիմնարկն իրավաբանական անձ չէ և գործում է իրավաբանական անձի հաստատած կանոնադրության հիման վրա։»

Օրենսգրքի 64-րդ հոդվածի 5֊րդ մասի համաձայն՝ իրավաբանական անձի վերակազմավորումը նրա կազմակերպա-իրավական ձևի փոփոխումն է։
Հաշվի առնելով այն հանգամանքը, որ Օրենսգրքում և «Համայնքային կառավարչական հիմնարկների մասին» օրենքում օրենսդիրը չի սահմանել հիմնարկի վերակազմավորման առանձնահատկությունները կարգավորող դրույթներ, հետևաբար կարծում ենք, որ Նախագծի քննարկման ընթացքում անհրաժեշտ է առաջնորդվել Օրենսգրքի 64-րդ հոդվածի կարգավորումներով։
Ելնելով վերոգրյալից՝ գտնում ենք, որ Նախագծով նախատեսվող գործընթացը չի կարող որակվել որպես հիմնարկի վերակազմավորում, քանի որ առկա չէ վերակազմավորվող սուբյեկտի կազմակերպա-իրավական ձևի փոփոխություն։
Հարկ է նշել նաև, որ Նախագծի և դրա ընդունման հիմնավորման ուսումնասիրությունը հիմք է եզրակացնելու, որ նախատեսվող գործընթացը հնարավոր է իրականացնել առանձնացման ճանապարհով վերակազմակերպման ճանապարհով։ Այնուամենայնիվ, անհրաժեշտ է հաշվի առնել, որ առանձնացման դեպքում վերակազմակերպման պահին չի դադարի Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գործունեությունը։
	Ընդունվել է։


	7. ՀՀ վարչապետի աշխատակազմի կադրերի և անձնակազմի կառավարման վարչություն
	24.10.2025 թ.
Աշխատանքային  կարգով

	Նախագծի 5-րդ կետը խնդրահարույց է.
1. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» հիմնարկի համար գործում է պետական հաշվառման ընթացակարգը, ոչ թե պետական գրանցման:
Բացի այդ անհասկանալի է, թե ինչու է ՀՀ կառավարության արդեն իսկ ընդունած և ուժի մեջ մտած որոշումը համաձայնեցվում Գյուղատնտեսության զարգացման միջազգային հիմնադրամի հետ:
Առաջարկում ենք համաձայնեցնել մինչև որոշման ընդունումը: Հետևաբար՝ Նախագծից հանել Հիմնադրամի հետ համաձայնեցնելու կարգավորումը:
Նախագծի 7-րդ կետում որոշումներն ուժը կորցրած ճանաչելու ժամկետը փոխկապակցված է Կանոնադրության ուժի մեջ մտնելու հետ:
Անհրաժեշտ է պարզաբանել՝ թե որն է Կանոնադրության ուժի մեջ մտնելու պահը: Կանոնադրությունը հաստատվում է ՀՀ կառավարության որոշմամբ, որը ուժի մեջ է մտնում Նախագծի 9-րդ կետով սահմանված ժամկետում:
Չկա հանձնարարական և ժամկետներ գործող ԳՏՏԶ ԾԻԳ-ի պետական հաշվառումից հանելու վերաբերյալ:
ԳՏՏԶ ԾԻԳ-ի գործունեության դադարման կարգավորումներում անհրաժեշտ է հաշվի առնել ՀՀ կառավարության 07.10.2010 թիվ 1369-Ն որոշմամբ հաստատված ԾԻԳ-երի օրինակելի կանոնադրության 42-43-րդ կետերը:
Նույնը սահմանված է ԳՏՏԶ ԾԻԳ-ի 2011 թ. թիվ 461-Ն որոշմամբ հաստատված կանոնադրության 32-33-րդ կետերով:
Երկամսյա ժամկետ սահմանելը կարևոր է նաև ԾԻԳ-ի աշխատողներին օրենսդրությամբ սահմանված ժամկետներում ծանուցելու տեսանկյունից:
ՀՀ կառավարության 2019 թ. թիվ 289-Ն որոշմամբ նշված կարգավորումները հաշվի առնված են:
	Ընդունվել է։




















Ընդունվել է։






Ընդունվել է։



	8.    Պետական գույքի կառավարման կոմիտե

	29.10.2025 թ.

	1. Հաշվի առնելով, որ Նախագծով նախատեսվում է դադարեցնել Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գործունեությունը՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը՝ Նախագծի վերնագիրը համապատասխանեցնել նշված դրույթի բովանդակությանը։











2. Նախագծի 8-րդ կետում նախատեսել, որ Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գործունեությունը դադարեցված կհամարվի սույն որոշումն ուժի մեջ մտնելուց երկու ամիս հետո։
3. [bookmark: _Hlk212713163]Նախագծի 9-րդ կետի 1-ին ենթակետում «պետական գույքի կառավարման կոմիտեի» բառերից առաջ լրացնել «տարածքային կառավարման և ենթակառուցվածքների նախարարության» բառերը։
4. Նախագծի 6-րդ կետում «փոխանցել» բառը փոխարինել «ամրացնել» բառով, ինչպես նաև առաջարկում ենք Նախագծով կարգավորել նաև «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի դրամական միջոցների, դեբիտորական և կրեդիտորական պարտքերի հետագա տնօրինման հարցերը։
	Չի  ընդունվել։
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն Նախագծի վերնագիրը համապատասխանում է Նախագծի բովանդակությանը, քանի որ Նախագծով իրականացվում է Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի ինքնուրույն միավոր հանդիսացող գյուղական ֆինանսավորման կառույցի առանձնացման ձևով վերակազմակերպում Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկի։ Իսկ Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գործունեության դադարեցումը հանդիսանում է վերը նշված գործողության հետևանքը։
Ընդունվել է։


	

Ընդունվել է։


Ընդունվել է։


	9․    ՀՀ ֆինանսների նախարարություն
	29.10.2025 թ.

	1. Նախագծի 1-ին կետով նախատեսվում է ՀՀ էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի ինքնուրույն միավոր հանդիսացող գյուղական ֆինանսավորման կառույցն առանձնացման ձևով վերակազմակերպել ՀՀ էկոնոմիկայի նախարարության «Տնտեսական զարգացման և ֆինանսավորման կառույց» հիմնարկի։ 
 Հաշվի առնելով, որ Նախագծի նախաբանում հղում է կատարվում ՀՀ քաղաքացիական օրենսգրքի 63-րդ, 64-րդ հոդվածներին, որոնք վերաբերվում են իրավաբանական անձի վերակազմակերպմանը, իսկ վերոնշյալ հիմնարկներն իրավաբանական անձի կարգավիճակ չունեն, ուստի դրանց վերակազմակերպման իրավական հնարավորությունն ինքնին բացակայում է:

















2. Միաժամանակ առաջարկում ենք «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի լուծարման գործունեության դադարեցման աշխատանքների իրականացման նպատակով ստեղծվող լուծարման հանձնաժողովի կազմից հանել ՀՀ ֆինանսների նախարարության ներկայացուցչին (Նախագծի 9-րդ կետի 1-ին ենթակետ):
	Չի ընդունվել։ 
ՀՀ արդարադատության  նախարարությունը 22․09․2025թ․ թիվ N/25.9/42301-2025 գրությամբ առաջարկել է՝
«Հիմնարկն իրավաբանական անձ չէ և գործում է իրավաբանական անձի հաստատած կանոնադրության հիման վրա։»

Օրենսգրքի 64-րդ հոդվածի 5֊րդ մասի համաձայն՝ իրավաբանական անձի վերակազմավորումը նրա կազմակերպա-իրավական ձևի փոփոխումն է։
Հաշվի առնելով այն հանգամանքը, որ Օրենսգրքում և «Համայնքային կառավարչական հիմնարկների մասին» օրենքում օրենսդիրը չի սահմանել հիմնարկի վերակազմավորման առանձնահատկությունները կարգավորող դրույթներ, հետևաբար կարծում ենք, որ Նախագծի քննարկման ընթացքում անհրաժեշտ է առաջնորդվել Օրենսգրքի 64-րդ հոդվածի կարգավորումներով։
Ելնելով վերոգրյալից՝ գտնում ենք, որ Նախագծով նախատեսվող գործընթացը չի կարող որակվել որպես հիմնարկի վերակազմավորում, քանի որ առկա չէ վերակազմավորվող սուբյեկտի կազմակերպա-իրավական ձևի փոփոխություն։
Հարկ է նշել նաև, որ Նախագծի և դրա ընդունման հիմնավորման ուսումնասիրությունը հիմք է եզրակացնելու, որ նախատեսվող գործընթացը հնարավոր է իրականացնել առանձնացման ձևով վերակազմակերպման ճանապարհով։ 
Նախագիծը լրամշակվել է համաձայն ՀՀ արդարադատության նախարարության դիտարկումների։


Ընդունվել է։




	10.   ՀՀ արդարադատության  նախարարություն
	 30.10.2025թ.
 N/27․4/4061-2025

	1. Նախագծի նախաբանում որպես լիազորող նորմ հղում է կատարվում Հայաստանի Հանրապետության քաղաքացիական օրենսգրքի 63-րդ և 64-րդ հոդվածներին, սակայն նշված հոդվածներով սահմանված են իրավաբանական անձանց վերակազմակերպմանը վերաբերող նորմեր, որոնք որևէ առնչություն չունեն Նախագծով նախատեսված «հիմնարկի կամ կառույց հիմնարկի» վերակազմակերպման հետ։
	Նախկինում ՀՀ արդարադատության նախարարության իրավաբանական անձանց պետական ռեգիստրի կողմից առաջարկվել էր Նախագծի մշակման ընթացքում ընթացակարգային առումով առաջնորդվել Հայաստանի Հանրապետության քաղաքացիական օրենսգրքի 64-րդ հոդվածի կարգավորումներով, սակայն վերջինս չի հանդիսանում սույն Նախագծի ընդունման համար լիազորող նորմ, ուստի առաջարկում են Նախագծի նախաբանում հղում կատարել «Կառավարչական իրավահարաբերությունների կարգավորման մասին» օրենքին վերաբերելի դրույթներին։
2․ Նախագծով նախատեսվում է Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի ինքնուրույն միավոր հանդիսացող գյուղական ֆինանսավորման կառույցի առանձնացման ձևով վերակազմակերպում՝ ստեղծելով Հայաստանի Հանրապետության էկոնոմիկայի նախարարության «Տնտեսական զարգացման և ֆինանսավորման կառույց» հիմնարկ, սակայն հիմնարկը կառույցի վերակազմակերպման, այդ թվում՝ առանձնացման ճանապարհով, հնարավորություն օրենքով նախատեսված չէ։
[bookmark: _Hlk212796992]3․ Եթե Նախագծով նախատեսվում է «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գործունեության դադարեցում, ապա 8-րդ կետում «Սույն որոշումն ուժի մեջ մտնելու օրվանից» բառերը փոխարինել «Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի առանձնացման ձևով վերակազմակերպման արդյունքում ստեղծված հիմնարկի պետական հաշվառումից հետո» բառերով, քանի որ գործունեությունը դադարած հիմնարկը չի կարող վերակազմակերպվել։
4․ Նախագծի 9-րդ կետի 1-ին ենթակետով Լիազոր մարմնի ղեկավարին հանձնարարվում է սույն որոշումն ուժի մեջ մտնելուց հետո 15-օրյա ժամկետում՝ Հայաստանի Հանրապետության ՀՀ էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գործունեության դադարեցման աշխատանքներն իրականացնելու  նպատակով ստեղծել լուծարման հանձնաժողով՝ դրա կազմում ընդգրկելով Հայաստանի Հանրապետության արդարադատության նախարարության, Հայաստանի Հանրապետության ֆինանսների նախարարության, Հայաստանի Հանրապետության պետական գույքի կառավարման կոմիտեի և Հայաստանի Հանրապետության պետական եկամուտների կոմիտեի ներկայացուցիչներին։ 
	Այս առումով հարկ է նկատի ունենալ, որ ՀՀ քաղաքացիական օրենսգրքի 68-րդ և 69-րդ հոդվածների համաձայն՝ համապատասխան լուծարման հանձնաժողով ստեղծվում է միայն իրավաբանական անձի լուծարման գործընթացն իրականացնելու համար, ուստի տվյալ պարագայում Նախագծի 8-րդ կետով նախատեսված Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գործունեությունը դադարեցնելու նպատակով համապատասխան լուծարման հանձնաժողով ստեղծելու վերաբերյալ կարգավորումը ունի վերանայման կարիք, քանի որ տվյալ դեպքում գործ ունենք հաշվառումից հանման գործընթացի հետ, իսկ վերջինիս հանձնաժողովը չի կարող նույնացվել իրավաբանական անձանց լուծարման համար ստեղծվող հանձնաժողովի հետ։
5․ Նախագծի հավելված 1-ի առաջին կետում «ինքնուրույն միավոր հանդիսացող գյուղական ֆինանսավորման կառույցի» բառերի կիրառումն իրավաչափ չէ, քանի որ հիշատակված կառույցն իրավունքներ և պարտականություններ կրող առանձին սուբյեկտ չէ։












6․ Միաժամանակ նկատի ունենալով վերը բարձրացված սկզբունքային դիտարկումները, անհրաժեշտ է Նախագիծը վերանայել՝ համաձայնեցնելով ՀՀ արդարադատության նախարարության իրավաբանական անձանց պետական ռեգիստրի հետ, որը իրականացնում է իրավաբանական անձանց պետական գրանցումը, ինչպես նաև փոփոխությունների և լուծարման պետական գրանցումը։
	Ընդունվել է։




















Չի ընդունվել
Նախագծով հիմնարկը վերակազմակերպվում է հիմնարկի, իսկ կառույց բառը հանդիսանում է հիմնարկի անվանումը՝ հիմք Որոշման նախագծի N 1 հավելվածի 5-րդ կետի 1-ին ենթակետ։






Ընդունվել է։











Ընդունվել է։




























Չի ընդունվել
«Ինքնուրույն միավոր հանդիսացող գյուղական ֆինանսավորման կառույցը» իրավունքներ և պարտականություններ կրող առանձին սուբյեկտ է, որը կարգավորվում է Հայաստանի Հանրապետության և Գյուղատնտեսության զարգացման միջազգային հիմնադրամի (այսուհետ` ԳԶՄՀ) միջև 2005 թվականի հունվարի 28-ին ստորագրված «Գյուղական տարածքների տնտեսական զարգացման ծրագիր» թիվ 653-AM, 2014 թվականի նոյեմբերի 12-ին ստորագրված «Ենթակառուցվածքներ և գյուղական ֆինանսավորման աջակցության ծրագիր» թիվ 2000000779 և «Գյուղական կարողությունների ստեղծում Դրամաշնորհ N COFIN-DK-817 AM» միջազգային փոխառության համաձայնագրերով։



Չի ընդունվել
22.09.2025թ.  N/25.9/42301-2025 գրությամբ արդեն իսկ ներառված է ՀՀ արդարադատության նախարարության իրավաբանական անձանց պետական ռեգիստրի դիրքորոշումը, որն ընդունվել է։






